Բնապահպանության նախարարության

2018 թվականի գործունեության հիմնական արդյունքները
 «ՀՀ կառավարության 2018-2022 թվականների գործունեության միջոցա​ռում​ների ծրագիրը հաստատելու մասին» N 1030-Լ որոշման համաձայն 2018 թվականի համար նախատեսված էր բնապահպանության նախարարության կողմից իրականացման ենթակա 10 միջոցառում, որոնք հիմնականում իրականացվել են սահմանված ժամկետներում։ 
Հաշվետու ժամանակահատվածում սահմանված կարգով ընդունվել է նախարարության կողմից մշակված 69 իրավական ակտ(16 օրենք, 37 կառավարության որոշում, 7 վարչապետի որոշում, 9 գերատեսչական ակտ: ՀՀ-ԵՄ ընդլայնված և համապարփակ համաձայնագրի շրջանակներում մշակվել է մոտ 30 հրահանգների մոտարկման համար 97 գործողությունների ճանապարհային քարտեզ 87 միլիոն եվրո պահանջվող ֆինանսավորման ծավալով, որը նախնական ընդունվել է ԵՄ կողմից, ինչպես նաև օրինակելի դարձել այլ նախարարությունների կողմից ճանապարհային քարտեզի մշակման համար։

Բնապահպանության նախարարութան նախաձեռնությամբ կառավարությունը ընդունել է ՀՀ հարկային օրենսգրքում լրացումներ կատարելու մասին օրենսդրական նախաձեռնություն, որով նախատեսվում է ԱԱՀ-ից ազատված գործարքների ու գործառնությունների ցանկում ընդգրկել նաև բացառապես էլեկտրական շարժիչով աշխատող տրանսպորտային միջոցների ներմուծումը՝ մինչև 2022 թվականի հունվարի 1-ը։

Նախաձեռնվել է մեկանգանյա օգտագործման պոլիէթիլենային տոպրակների/պարկերի սպառման կրճատման օրենսդրական փաթեթի մշակումը՝ համագործակցելով ՄԱԶԾ հետ։

Հայաստանի Հանրապետությունն անդամակցում է բնապահպանական ոլորտի 22 միջազգային կոնվենցիաների ու արձանագրությունների, որոնց դրույթների կատարման ուղղությամբ ՀՀ բնապահպանության նախարարությունը ծավալում է զգալի աշխատանք:
2018թ. ընթացքում նախարարության ներքո իրականացվում է 40,553,776 ԱՄՆ դոլարի, 16,990,000 եվրոյի և 204,800,000 ՀՀ դրամի ազգային և տարածաշրջանային միջազգային դրամաշնորհային ծրագրեր։ 2018 թվականին հաստատվել է 23,208,483 եվրոյի, 6,042,293 ԱՄՆ դոլարի և 250,896,400 ՀՀ դրամի դրամաշնորհային  ծրագրեր։
Շրջակա միջավայրի պահպանության դրամագլխի և օգտակար հանածոների արդյունահանված տարածքների մշտադիտարկումների իրականացման վճարների դրամագլխի մուտքերը նախորդ տարվա համեմատ ավելացել են ավելի քան 1.7 անգամ։

Առաջին անգամ Հայաստանում ստեղծվել է ընդերքօգտագործման թափոններով զբաղեցրած 44 լքված/տիրազուրկ տարածքների և 5 փակված պոչամբարների տեղեկատվական բազա, նախնական համաձայնություն է ձեռք բերվել Եվրոպական միության հետ, որպեսզի տրամադրվի 5 միլիոն եվրո դրամաշնորհ ռեկուլտիվացման աշխատանքների իրականացման համար:
Մթնոլորտային օդի պահպանություն և կլիմայի փոփոխություն ոլորտում Հայաստանի  Հանրապետության և Կանաչ կլիմայի հիմնադրամի միջև ստորագրվել է Հիմնական համաձայնագիրը: Համաձայնագիրը կապահովի հիմնադրամի ներքո Հայաստանում իրականացվող գործողությունները։ Հիմնադրամն այդ նպատակով 2020 թվականից սկսած զարգացող երկրներին կտրամադրի տարեկան 100 մլրդ. ԱՄՆ դոլար։
Արարատյան դաշտի ձկնաբուծական տնտեսությունների ջրառի կետերում առցանց հոսքաչափական սարքավորումների տեղադրման շրջանակներում 2018թ. ընթացքում 3 ձկնաբուծական տնտեսությունների 15 ջրառի կետում տեղադրվել են այդ սարքավորումներ։ 2018թ․ հորատանցքերի փականային ռեժիմի բերելու շնորհիվ խնայվել է 715լ/վ ջուր։
Ջրավազանային պլանավորման կառավարման և ջրավազանային տարածքային կառավարման բաժինների կողմից կատարված զննությունների արդյունքում պարզվել է, որ ՀՀ-ում գործող փհէկ-երում տեղադրված չեն ջրաչափեր, ինչը ՀՀ օրենսդրությամբ սահմանված ջրօգտագործման թույլտվության պարտադիր պայման է: 2018թ. ընթացքում տեղադրվել և կնքվել են առցանց ջրաչափեր 53 փհէկ-երում, ընթացքում է 16 ջրաչափերի տեղադրումը: 

 2018 թվականի միայն  երկրորդ կիսամյակում հայտնաբերվել է ջրօգտագործման 259 խախտում, նախորդ երեք տարիների ընթացքում խախտումները եղել են ընդամենը 15-ը

 Բնապահպանության նախարարի 2018 թվականի մարտի 21-ի N68-Ն հրամանով հաստատվել է <<Շաքի>> ջրվեժ ջրագրական բնության հուշարձանի անձնագիրը: 
ՀՊՏ-ներում միջինը 40%-ով, որոշ տեղերում մինչև 100%-ով բարձրացվել են աշխատավարձերը, միջազգային համագործակցության շրջանակներում իրականացվել է տեխնիկական վերազինում, տեղադրվել են արևային կայաններ և առցանց հսկման համակարգեր։ 

Բնության հատուկ պահպանվող տարածքներում 2018 թվականի ընթացքում իրականացվել են՝ անտառավերականգնման աշխատանքներ՝ 26,3 հա /2017թ.23.98 հա/, տնկարանի հիմնում և խնամք՝ 5,95 հա /2017թ.8հա/, տնկանյութի աճեցման աշխատանքներ, այդ թվում  սերմնաբուսակներ` 5260 հատ /2017թ. 3300հատ/և տնկիներ՝ 31970 հատ /2017թ. 58700 հատ/:2018թ. ընթացքում բնության հատուկ պահպանվող տարածքներ այցելել է 43148  զբոսաշրջիկ (2017թ.՝ 3811), որի արդյունքում ստացված եկամուտը կազմել է 27258,0 հազ.դրամ (2017թ.՝ 8268.4 հազ.դրամ):

«Հայանտառ» ՊՈԱԿ-ի «անտառտնտեսություն» մասնաճյուղերում սեփական եկամուտների հաշվին իրականացվել են անտառմշակույթների հիմնադրման աշխատանքներ ցանքսի և տնկման միջոցով 43.5 հա, անտառի կոճղաշիվային վերաճի օժանդակման աշխատանքներ 100 հա: Շաբաթօրյակների միջոցով կատարվել են տնկման աշխատանքներ 37,0 հա:

 «Անտառտնտեսություն» մասնաճյուղերում անտառպահախմբի և «Հայանտառ» ՊՈԱԿ-ի պահպանության բաժնի աշխատակիցների կողմից հայտնաբերվել է ապօրինի հատված 5455 ծառ: Անտառպահախմբի աշխատողների կողմից կազմվել է 278 անտառխախտման արձանագրություն 5455 ապօրինի հատված ծառերի վերաբերյալ: 2018թ.-ի ընթացքում Հայանտառ ՊՈԱԿ-ի անտառտնտեսություն մասնաճյուղերում մթերվել է 36098 խմ փայտանյութ, որից շինափայտ՝ 3754 խմ: 

Առաջին անգամ Հայաստանում Արարատ համայնքի աղբավայրում ստեղծվել են կենցաղային թափոնների տեսակավորման ենթակառուցվածքներ։ 

Սառնարանների եւ սառցարանների, օդակարգավորիչների եւ այլ ֆրեոն պարունակող նյութերի ներմուծման ընթացակարգերը փոխվել են, գործողությունները կատարվում են անմիջապես սահմանին, խնայելով ժամանակ եւ ռեսուրսներներ ավելի քան 1500 տնտեսվարողների համար
 ՀՀ մակերևութային ջրային օբյեկտների որակի մոնիթորինգն իրականացվել է 43 գետում՝ 103 դիտակետից, 6 ջրամբարում՝ 6 դիտակետից և Սևանա լճում՝ 17 դիտակետից, որոշված ցուցանիշների քանակը՝ 36640: ՀՀ մթնոլորտային օդի որակի մոնիթորինգն իրականացվել է 11 քաղաքներում՝ 351680 անալիզ: Ստորերկրյա քաղցրահամ ջրերի քանակական դիտարկումներ իրականացվել են 6 ջրավազանային կառավարման տարածքի 100 ստորերկրյա ջրաղբյուրներում՝ հորատանցքերում և բնաղբյուրներում: 
2018թ բնապահպանության նախարարություն շրջակա միջավայրի վրա ազդեցության փորձաքննության են ներկայացվել թվով 238 նախատեսվող գործունեությունների և հիմնադրութային փաստաթղթերի նախնական գնահատման հայտեր և գնահատման հաշվետվություններ: Փորձաքննական եզրակացություններ են տրամադրվել թվով 110 հայտերի և 3-ի վերաբերյալ տրվել է փորձաքննական բացասական եզրակացություն։ Ամբողջությամբ փոխվել է բնապահպանական փորձաքննության համակարգը, միջազգային ծրագրով վարձվել են փորձագետներ, որոնց հաստատումից հետո միայն տրվում է եզրակացություն։ 
Բնապահպանության նախարարությունը թեժ գծով ստացել և պատասխանել է 210  ահազանգի:
Նախարարի մոտ կազմակերպվել է 142 քաղաքացների  ընդունելություն: 
«Զվարթնոց ավիաօդերևութաբանական կենտրոն›› ՓԲԸ-ի կողմից ամբողջությամբ վերազինվել է «Զվարթնոց» օդանավակայանի փաստացի եղանակի ստացման համակարգը, ծախսերի օպտիմիզացիայի արդյունքում շուրջ 30%-ով բարձրացվել է աշխատակիցների աշխատավարձը, կենտրոնը անվճար սպասարկում է ուղղաթիռներին, Շիրակ օդանավակայանին և նախատեսվում է նաև Կապանի օդանավակայանին։ «Զվարթնոց» և «Շիրակ» միջազգային օդանավակայաների կողմից սպասարկվել է ավելի քան 11,6 հազար ավիաթռիչք։

